REPUBLIKA E SHQIPERISE
KUVENDI

LIGJ
Nr.8919, daté 4.7.2002

PER DISA NDRYSHIME E SHTESA NE LIGJIN NR.8003, DATE 28.9.1995 ""KODI
PENAL USHTARAK | REPUBLIKES SE SHQIPERISE"

Né mbéshtetje té neneve 81 pika 2 shkronja "d" dhe 83 pika 1 té Kushtetutés, me propozimin
e Késhillit té Ministrave,

KUVENDI
| REPUBLIKES SE SHQIPERISE
VENDOSI:

Né ligjin nr.8003, daté 28.9.1995 "Kodi Penal Ushtarak i Republikés sé Shqipérisé" béhen
kéto shtesa dhe ndryshime:

Neni 1
Pas nenit 1 shtohen nenet 1/a dhe 1/b me kéto pérmbajtje:
"Neni 1/a
Bazat e legjislacionit penal ushtarak

Kodi Penal Ushtarak bazohet né Kushtetutén e Republikés sé Shqipérisé, né parimet e
pérgjithshme té sé drejtés penale ushtarake ndérkombétare, né marréveshjet ndérkombétare té
ratifikura nga shteti shqiptar dhe né ligje té tjera.

Legjislacioni penal ushtarak pérbéhet nga dispozitat e kétij Kodi dhe ligje té tjera gé
parashikojné vepra penale ushtarake.

Neni 1/b
Detyrat e legjislacionit penal ushtarak

Legjislacioni penal ushtarak ka pér detyré té mbrojé pavarésiné e shtetit dhe térésiné e
territorit té tij, rendin kushtetues, té drejtat dhe lirité e shtetasve, rendin ushtarak té Forcave té
Armatosura, pronén, autoritetin dhe disiplinén ushtarake, nga vepra penale ushtarake dhe
parandalimin e tyre, si dhe té sigurojé pjesémarrjen e shtetasve shqgiptaré né mbrojtjen e
Republikés sé Shqipérisé."”

Neni 2

Neni 3 ndryshohet si mé poshté:



"Legjislacioni penal ushtarak zbatohet edhe kur veprat penale ushtarake jané kryer né
dém té njé shteti té huaj aleat ose partner me shtetin shqiptar.”

Neni 3

Né nenin 6 béhen ndryshimet si mé poshté:

1. Né paragrafin e paré, pas fjalés "armatosura” higen fjalét "gjithashtu, edhe ata persona qé
ligji i barazon me ushtarakét."

2. Paragrafi i dyté ndryshohet si mé poshté:

"Me fjalén "vartés" kuptohet ushtaraku ose personi me gradé, detyré ose funksion me té ulét.
Me fjalén "kuadér ose person komandues" kuptohet personi, i cili pér arsye té gradés, detyrés
ose funksionit, ushtron autoritetin komandues kryesor, sipas shkalléve, nga njésité mé té larta
deri né nénrepartin ose njésité e uléta.”

3. Pika 7 ndryshohet si mé poshté:

"Personat e tjeré gé, sipas ligjit té vecanté, jané subjekt i kétij Kodi."

4. Pas pikés 7, shtohet njé paragraf me kété pérmbajtje:

"Pavlefshméria e rekrutimit ose paaftésia pér té shérbyer né Forcat e Armatosura nuk e
pérjashton ushtarakun nga pérgjegjésia penale, pér vepra penale té parashikuara né kété
Kod."

Neni 4

Né nenin 8, pas pikés 6, shtohen pikat 7 dhe 8 me kéto pérmbaijtje:

"7. Nxjerrja jashté territorit ose débimi i individéve té huaj subjekte té kétij Kodi nga
Shqipéria.

8. Detyrimi pér publikimin e vendimit gjyqgésor.”

Neni 5
Pas nenit 8, shtohet neni 8/a me kété pérmbajtje:
"Neni 8/a
Dénimi me burgim té pérjetshém ose me vdekje

Dénimi me burgim té pérjetshém jepet pér kryerjen e njé krimi té réndé.

Pér kryerjen e njé krimi té réndé né gjendje lufte ose né gjendje té jashtézakonshme, gjykata
mund té japé dénim me vdekje.

Dénimi me burgim té pérjetshém ose me vdekje nuk mund té jepet ndaj personave gé, né
kohén e kryerjes sé krimit, nuk kané mbushur moshén tetémbédhjeté vjec, si dhe pér graté."”

Neni 6

Né nenin 16, né paragrafin e dyté, pas fjaléve "prova gatishmérie™" shtohen fjalét "ose
mobilizim".

Neni 7

Neni 25 ndryshohet si mé poshté:
"Dorézimi tek armiku, nga kuadri komandues, pa ndonjé domosdoshméri ushtarake, i forcave
ushtarake, mjeteve, armatimit, municionit ose teknikés, gé i jané besuar, dénohet me burgim



nga pesé vjet deri né njézet e pesé vjet.

Kur nga kjo vepér jané shkaktuar pasoja té rénda né njeréz ose né tekniké, dénohet me
burgim jo mé pak se pesémbédhjeté vjet.

Po Kkjo vepér e kryer né gjendje lufte ose né gjendje té jashtézakonshme, dénohet me burgim
JO mé pak se njézet vjet, me burgim té pérjetshém ose me vdekje."

Neni 8

Né nenin 26 béhen kéto ndryshime:

1. Né paragrafin e paré, fjalét "jo mé pak se pesé vjet", zévendésohen me fjalét "nga tre deri
né dhjeté vjet".

2. Né paragrafin e dyté fjalét "jo mé pak se pesémbédhjeté vjet ose me burgim té pérjetshém
a vdekje", zévendésohen me fjalét "nga dhjeté deri né njézet vjet."

3. Pas paragrafit té dyté shtohet njé paragraf me kété pérmbajtje:

"Po kjo vepér e kryer né gjendje lufte ose né gjendje té jashtézakonshme, dénohet me burgim
JOo mé pak se njézet vjet ose me burgim té pérjetshém ose me vdekje."

Neni 9

Né nenin 33, né paragrafin e paré, pas fjalés "i shérbimit" higen fjalét "i ushtaréve,
nénoficeréve" dhe shtohen fjalét "i ushtarakéve aktivé".

Neni 10

Né nenin 34, né paragrafin e paré higen fjalét "oficeré dhe nénoficeré aktivé".

Neni 11

Né nenin 36, né paragrafin e paré, pas fjalés "ushtaréve" shtohet fjala "aktivé".

Neni 12

Né nenin 38, pas fjaléve "stérvitje ushtarake," shtohen fjalét "prova gatishmérie ose
mobilizimi".

Neni 13

Né nenin 41, paragrafi i paré ndryshohet si mé poshté:

"Fjetja né shérbim, largimi nga vendi i shérbimit, pérdorimi i pijeve alkoolike ose drogés
gjaté shérbimit, shkelja e rregullave té sigurimit teknik té arméve né pérdorim ose shkelja e
urdhrave ose instruksioneve té vecanta gé lidhen me objektin né ruajtje ose me natyrén e
shérbimit, pérbéjné kundérvajtje penale dhe dénohen me ulje né gradé, nxjerrje né lirim ose
burgim deri né dy vjet."

Neni 14

Né nenin 45 béhen kéto ndryshime:

1. Né paragrafin e paré, pas fjaléve "personave pér", shtohen fjalét "shérbim ose".

2. Pas paragrafit té paré té kétij neni, shtohet njé paragraf me kété pérmbajtje:

"Kur nga kjo vepér kané ardhur pasoja té rénda, dénohet me burgim nga dy deri né teté vjet."



Neni 15

Né nenin 46, fjalét "ushtaraku i cili" zévendésohen me fjalét "cilido qé".

Neni 16

Né nenin 49 higen fjalét "nga ushtaraku" dhe pas fjaléve "Forcave té Armatosura”, shtohen
fjalét "ose institucioneve té tjera ku béjné pjesé”.

Neni 17

Né nenin 50, paragrafi i paré ndryshohet si mé poshté:

"Kundérshtimi gé i béhet cilitdo personi té personelit té& shérbimit, kur éshté duke kryer
detyrat e shérbimit ushtarak ose shérbime té tjera, si dhe shtréngimi i tij pér t'i shkelur ato,
dénohen me burgim deri né pesé vjet."

Neni 18

Né nenin 51 bé&hen ndryshimet si mé poshté:

1. Paragrafi i paré ndryshohet si vijon:

"Kundérshtimi i eprorit té tij oficer, gjaté kohés qé éshté né detyré ose pér shkak té saj, ose
sjelljet ndaj tij me pérbuzje ose pa respekt, me fjalé ose veprime, dénohen me nxjerrje né
lirim ose me burgim deri né tre vjet."

2. Pas paragrafit té paré shtohet njé paragraf me kété pérmbajtje:

"Po kjo vepér e kryer né bashképunim, me dhuné fizike ose mé shumé se njé heré, dénohet
me burgim nga dy deri né shtaté vjet."

Neni 19

Neni 52 ndryshohet si mé poshté:

"Kundérshtimi i eprorit té tij nénoficer, gjaté kohés qé éshté né detyré ose pér shkak té saj,
ose sjelljet ndaj tij me pérbuzje ose pa respekt, me fjalé ose veprime, pérbéjné kundérvajtje
penale dhe dénohen me ulje né gradé, me gjobé, nxjerrje né lirim ose me burgim deri né njé
Vit.

Po Kkjo vepér e kryer né bashképunim, me dhuné fizike ose mé shumé se njé heré, dénohet me
burgim deri né pesé vjet."

Neni 20
Neni 53, paragrafi i dyté ndryshohet si mé poshté:
"Po kjo vepér e kryer né bashképunim, me dhuné fizike ose mé shumé se njé heré, dénohet
me burgim nga dy deri né shtaté vjet."
Neni 21
Né nenin 54, fjalét "Ushtaraku, i cili" zévendésohen me fjalét "cilido gé".

Neni 22

Neni 59 ndryshohet si mé poshté:



"Neni 59
Vijedhja

Vjedhja e pasurisé né repart ose né vendin e shérbimit dénohet me burgim deri né dhjeté vjet.
Vjedhja e pasurisé, si armatim, municion, mjete materiale e pajisje ose e sendeve té tjera, té
shogéruara me dhuné ose me pérdorim arme, dénohet me burgim nga shtaté deri né njézet
vjet.
Po kéto vepra, kur kané sjellé pasojé démtime té rénda té shéndetit ose vdekjen, dénohen me
burgim jo mé pak se pesémbédhjeté vjet ose me burgim té pérjetshém".

Neni 23
Né nenin 63, paragrafi i paré, pas fjalés "Shkatérrimi" shtohen fjalét "ose démtimi".
Neni 24

Neni 65 ndryshohet si mé poshté:

"Falsifikimi i dokumenteve té luftimit dénohet me burgim deri né dhjeté vjet.

Po Kkjo vepér e kryer né gjendje lufte ose né gjendje té jashtézakonshme, dénohet me burgim
nga dhjeté deri né njézet vjet".

Neni 25
Neni 70 ndryshohet si mé poshté:
"Neni 70
Shpérdorimi i detyrés
Kryerja ose moskryerja me dashje e veprimeve ose e mosveprimeve né kundérshtim me
ligjin, pér pérmbushjen e rregullt té detyrés, kur i ka sjellé pasoja té rénda shtetit ose
interesave té ligjshém té shtetasve, dénohet me gjobé, nxjerrje né lirim ose me burgim deri né
pesé vjet.
Kur kjo vepér éshté kryer nga kuadri ose personeli komandues dénohet me burgim nga tre
deri né teté vjet.
Po Kkjo vepér e kryer né gjendje lufte ose né gjendje té jashtézakonshme, dénohet me burgim
nga pesé deri né pesémbédhjeté vijet."

Neni 26
Né nenin 75, pas fjalés "Pérdorimi” shtohet fjala "i paligjshém".

Neni 27
Neni 77 ndryshohet si mé poshté:
"Neni 77

Vrasja me dashje



Vrasja me dashje e kryer nga eprori ndaj vartésit, nga vartési ndaj eprorit ose ndérmjet tyre,
pér motive gé lidhen me detyrén, dénohet me burgim jo mé pak se pesémbédhjeté vjet ose me
burgim té pérjetshém.

Po Kkjo vepér e kryer né gjendje lufte ose né gjendje té jashtézakonshme, dénohet me burgim
té pérjetshém ose me vdekje".

Neni 28
Neni 79 ndryshohet si mé poshté:
"Neni 79
Plagoja e réndé me dashje

Plagosja e réndé me dashje e kryer nga eprori ndaj vartésit ose e vartésit ndaj eprorit ose
ndérmjet tyre, pér motive gé lidhen me detyrén, dénohet me burgim nga tre deri né dhjeté
vjet.

Po Kkjo vepér, kur éshté kryer mé shumé se njé heré, kundér disa personave ose kur ka sjellé si
pasojé vdekjen, dénohet me burgim nga pesé deri né pesémbédhjeté vjet.

Po Kkjo vepér e kryer né gjendje lufte ose né gjendje té jashtézakonshme dénohet me burgim
nga dhjeté deri né njézet vjet".

Neni 29
Neni 81 ndryshohet si mé poshté:
"Neni 81
Plagosja e lehté me dashje

Plagosja e lehté me dashje e kryer nga eprori ndaj vartésit ose e vartésit ndaj eprorit ose
ndérmjet tyre, pér motive gé lidhen me detyrén, pérbén kundérvajtje penale dhe dénohet me
ulje né gradé, me gjobé, me nxjerrje né lirim ose me burgim deri né dy vijet.

Po kjo vepér, kur éshté kryer mé shumé se njé heré ose kundér dy ose mé shumé personave,
dénohet me burgim nga njé deri né tre vjet.

Po Kkjo vepér e kryer né gjendje lufte ose né gjendje té jashtézakonshme dénohet me burgim
nga dy deri né pesé vjet."

Neni 30
Pas nenit 82 shtohen nenet 82/a dhe 82/b me kéto pérmbajtje:
"Neni 82/a
Kanosja
Kanosja serioze pér vrasje ose pér plagosje té réndé e kryer nga eprori ndaj vartésit, nga
vartési ndaj eprorit ose ndérmjet tyre, pér motive gé lidhen me detyrén, dénohet me gjobé ose

me burgim deri né dy vijet.
Po Kkjo vepér e kryer né kohé lufte ose né gjendje té jashtézakonshme dénohet me burgim nga



dy deri né pesé vjet.
Neni 82/b
Shkaktimi i vetévrasjes
Shkaktimi i vetévrasjes ose i tentativés sé vetévrasjes té vartésit, si rrjedhojé e trajtimit ose e
sjelljes sé kege sistematike nga eprorét, kuadri ose personeli komandues, dénohet me burgim
nga dy deri né pesé vjet."

Neni 31
Pas nenit 87, shtohet neni 87/a me kété pérmbajtje:
"Neni 87/a
Pérdorimi i mjeteve luftarake té ndaluara
Pérdorimi nga ushtarakét i mjeteve ose i ményrave té luftimit té ndaluara nga ligjet ose
marréveshjet ndérkombétare, né té cilat vendi yné éshté palé, kur kané sjellé pasoja té rénda,
dénohet me burgim nga pesé deri né dhjeté vjet.
Dhénia e urdhrit pér pérdorimin e mjeteve dhe ményrave té ndaluara té luftimit, dénohet me
burgim nga pesé deri né njézet vjet."

Neni 32

Né nenin 91, né titull, fjala "armigésisé" zévendésohet me fjalét "veprimeve luftarake" dhe né
dispozité, fjala "armigésiné” zévendésohet me fjalét "veprimet luftarake".

Neni 33
Neni 92 ndryshohet si mé poshté:
"Neni 92
Sjellja brutale me té plagosurit, me té sémurét dhe robérit e luftés
Sjellja brutale me té plagosurit, me té sémurét ose me robérit e luftés ose bérja e pamundur

ose pengimi gé té shfrytézojé té drejtat e tyre té garantuara, sipas marréveshjeve
ndérkombétare té pranuara nga shteti shqiptar, dénohet me burgim deri né tre vjet."

Neni 34

Neni 94, paragrafi i paré ndryshohet si mé poshté:

"Vrasja ose plagosja e personave té kapur rob

Cilido gé, duke shkelur dispozitat e marréveshjeve ndérkombétare té pranuara nga shteti



shqiptar, kryen vrasje ose plagosje té réndé té armikut gé i ka dorézuar armét, qé éshté
dorézuar pa kushte, ose gé nuk ka mjete pér t'u mbrojtur, dénohet me burgim nga tre deri né
dhjeté vjet."

Neni 35

Né nenet 7, 12, 16, 35, 37, 38, 39, 44, 45, 46, 48, 49, 53, 54, 66, 68, 71, 72, 75, 76, 80, 82, 95
dhe 96 fjala "degradim" zévendésohet me fjalét "ulje né gradé".

Neni 36
Né nenet 16, 17, 20, 21, 22, 23, 24, 31, 32, 33, 34, 35, 36, 37, 38, 39, 40, 41, 42, 43, 44, 45,
46, 47, 50, 51, 55, 57, 62, 63, 67, 68, 74, 76, 83, 84 dhe 86 fjalét "kohé lufte" zévendésohen
me fjalét "gjendje lufte".

Neni 37

Né nenet 30, 32, 44, 55, 56, 57, 58, 67, 68, 71, 72, 74 dhe 76 fjala "Ushtaraku" zévendésohet
me fjalét "Cilido".

Neni 38

Ky ligj hyn né fuqi 15 dité pas botimit né Fletoren Zyrtare.

KRYETARI
Servet Péllumbi



